
SINPREZENTOJ DE LA KANDIDATOJ 2024 AL LA KOMITATO

Raymonde Coquisart

Mi lernis Esperanton en 1972 kaj multe agadis kadre de la franca movado organizante
multajn grupvojaĝojn al Universalaj Kongresoj kaj estante plurfoje membro de komitato
kaj  estraro  (interalie  ĝenerala  sekretario).  Mi  skribis  artikolojn  en  kejkaj  gazetoj  kaj
bultenoj kaj tre ege interesas min la fako Ĝemelaj Urboj. Nuntempe mi kunlaboras al la
bulteno Esperanto Aktiv.

Pierre Gauthier

Mi lernis  esperanton en 1998. Post  longa  periodo kiel  simpla membro  de Espéranto-
France, mi aliĝis al Esperanto-Francilio por prepari la KER-ekzamenojn en 2017-2018.
Komitatano ekde 2019, vic-kasisto kaj reprezentanto de nia asocio ĉe Espéranto-France
ekde du jaroj, mi aparte deziras konigi la kulturan heredaĵon de la Esperanto-movado. Mi
instruas Esperanton je la unua nivelo ekde oktobro 2022 kaj zorgas pri la mesaĝoj de nia
asocio en la sociaj retoj X kaj Mastodono.

Didier Janot

Mi eklernis Esperanton en 2004 kaj komencis agadi por Esperanto kelkajn jarojn poste.
Mi zorgas pri  nia  retpaĝaro https://esperanto.paris kaj pretas daŭrigi.  Aldone mi estas
sekretario  de  ILEI-Francio  (https://eventaservo.org/o/ILEI-Francio ),  landa  sekcio  de
Internacia Ligo de Esperantistaj Instruistoj (ILEI).

Aleks Kadar

nask.  1975,  esp.  1999.  Francie  mi  estas  aktiva  en  la  Esperanto  Parizo-Francilio,
Espéranto-France  kaj  Eŭropo-Demokratio-Esperanto.  Dum pluraj  jaroj  mi organizis  la
Esperanto-budon en  la  Homara  Festo  (Fête  de  l'Humanité).  Mi  regule  partoprenas  la
Esperanto-Kafejon kaj plurajn el la eventoj organizataj de nia federacio. Internacie mi
estas  Ĝenerala  Sekretario  de  UEA  ekde  2018.  Labore  mi  estas  projekt-inĝeniero  en
elektro-kompanio. 

Aurélien Lestage

Esperantisto ekde 2016, mi estas membro de tiu komitato ekde 2018. Mi deziras daŭrigi
la  laboron  jam  komencitan  por  agi  pri  Esperanto  en  Francilio,  interalie  la  monatan
junulara babilsesion kaj aliajn junulajn agadojn kej kaj ankaŭ partopreni al diversaj aliaj
agadoj por la movado. Ekster Esperantujo mi estas 30-jaraĝa biologisto.

François Lo Jacomo

Nask.  1954,  emerita  matematikisto  kaj  lingvisto,  esperantisto  ekde  1971,  okupas  nun
plurajn postenojn en la Esperanto-movado (UEA, Akademio,  Greziljono,  EDE).  En la
francilia federacio, de pluraj jaroj mi gvidas kurson, kunorganizas nian partoprenon en
foiroj kaj pretas daŭrigi kun limigitaj respondecoj. Kun pluraj helpantoj ni realigis kelkajn
filmetojn (la diversaj gradoj de spriteco – l’espéranto, une langue presque mathématique –
élémentERe, l’espéranto…).

Didier Loison

Mi estas 51-jara ŝtatoficisto pri buĝeto. Delonga esperantisto (1990), mi iam estis kasisto
de JEFO kaj de IJK 2001, vicprezidanto kaj prezidanto de EF. Mi ofte akceptas gastojn
per Pasporta Servo, inter kiuj prelegantojn en la sidejo. Mi estas kasisto de la francilia
federacio ekde 2015 sed nepre foriros el la komitato en 2025 pro transloĝigo-projekto al
Marsejlo.

Laure Patas d’Illiers
Esperantisto  ekde  2012.  Emerito.  Kunorganizas  la  kulturajn  vesperojn.  Verkas  en
Esperanto. Listestro 2024 de la politika movado Eŭropo Demokratio Esperanto. Delonge
komitatano de la francilia federacio, ĝia sekretario ekde 2020.

Sabrina Rusch

Mi havas 43 jarojn kaj mi estas instruistino. Mi lernas Esperanton kaj interesiĝas pri ĝi
jam de tri jaroj. Mi aligîs al Esperanto France ekde du jaroj. Mi tre ŝatas partopreni la
Esperanto-Kafejojn por renkonti la aliajn esperantistojn kaj paroli la lingvon. Estus por mi
plezuro doni mian helpon kaj eblajn ideojn al la asocio.

Guillaume Vera Navas
Mi esperantistiĝis en 2018, kaj estas komitatano de la francilia asocio de 4 jaroj. Mi volas
daŭrigi organizi la monatan Esperanto-kafejon, malkovrigajn kursojn de Eo en Parizo kaj
respondeci pri aliaj taŭgaj projektoj laŭ ebleco.  

